
				এই পাতাটির মুদ্রণ সংশোধন করা প্রয়োজন। 
________________

যদি কোনাে দেশ সনদের ধারাগুলাে অমান্য করে, তবে এ ব্যাপারে কি করা যায়?
। যখন কোনাে দেশ সনদের ধারাগুলাে অমান্য করে অথবা


	এগুলাের প্রতি শ্রদ্ধা প্রদর্শনের আহ্বান জানিয়ে NN জাতিসংঘের প্রধান অঙ্গসংস্থাগুলাে যেসব সিদ্ধান্ত নেয় তা। অগ্রাহ্য করে, তখন সংস্থাটি লঙ্ঘনের প্রকৃতিভেদে বিভিন্ন প্রকার পদক্ষেপ গ্রহণ করতে পারে । | কোনাে দেশ নিয়মিত বাজেট সম্পর্কিত দেয় চাঁদা দিতে অস্বীকার করলে এবং বকেয়া চাঁদার পরিমাণ দু’বছরের দেয় অর্থের সমান বা বেশি হলে সেই সদস্য সাধারণ পরিষদে ভােটাধিকার হারাবে। কিন্তু সাধারণ পরিষদ যদি ঐ সদস্যের পক্ষে চাদা দেয়া সামর্থ্যের বাইরে (যথা প্রাকৃতিক দুর্যোগের কারণে) ছিল বলে সন্তুষ্ট হয়, তবে তাকে ভােটদানের অনুমতি দিতে পারে। অবশ্য ধারাটি কড়াকড়িভাবে বাস্তবায়িত হয়নি। | যখন কোনাে দেশ শান্তিভঙ্গ করে অথবা আগ্রাসনমূলক কাজ করে অথবা আন্তর্জাতিক শান্তির প্রতি হুমকি সংক্রান্ত নিরাপত্তা পরিষদের সিদ্ধান্ত অমান্য করে, তখন সপ্তম অধ্যায় অনুযায়ী সে দেশের বিরুদ্ধে বলপ্রয়ােগ সম্পর্কিত ব্যবস্থাদি গ্রহণ করা যেতে পারে (প্রশ্ন ৯ দ্রষ্টব্য)।

কোনাে দেশ মানবাধিকার লঙ্ঘন করলে অর্থনৈতিক ও সামাজিক পরিষদের সংশ্লিষ্ট কার্যনির্বাহী কমিশন অর্থাৎ মানবাধিকার কমিশন দেশটির মানবাধিকার লঙ্ঘনের ধারা আলােচনা করতে পারে। মানবাধিকার কমিটি সদস্যরাষ্ট্রগুলােকে আন্তর্জাতিক মানবাধিকার চুক্তির অর্থাৎ নাগরিক ও রাজনৈতিক অধিকার সংক্রান্ত ১৯৬৬ সালের কনভেনশনের ধারাগুলাের মান্যতা সম্পর্কে প্রশ্ন করতে পারে। চুক্তিটির পরিধারণ ও বাস্তবায়নের জন্যই এ কমিটি গঠিত হয়। নিরাপত্তা পরিষদ ১৯৯৩ সালে সাবেক যুগােশ্লাভিয়ায় আন্তর্জাতিক যুদ্ধ অপরাধ ট্রাইবুন্যাল সৃষ্টি করে (প্রশ্ন ৯ দ্রষ্টব্য)।

